
UUM ONLINE: Sintok, 23 Julai 2026 — Lima pensyarah Pusat Pengajian Pengurusan Teknologi dan Logistik (STML), Universiti Utara Malaysia (UUM) berkongsi ilmu dan mesej kerohanian menerusi program
Tazkirah Zuhur untuk Kefahaman limu dan Rohani atau TAZKIR with STML yang berlangsung di Masjid Sultan Badlishah UUM.

Program anjuran Pusat Islam UUM dengan kerjasama STML itu diadakan selama lima hari berturut-turut selepas solat Zuhur, bermula 19 hingga 23 Julai 2026.

Siri berkenaan menampilkan Dr. Azim Azuan Osman, Dr. Muzani Zainon, Dr. Abualrejal Hussein Muhammed Esmail, Prof. Madya Ts. Dr. Hj. Mohd Akhir Hj. Ahmad dan Dr. Nura Abubakar Allumi dengan
perkongsian yang merangkumi aspek pengurusan, keselamatan, istighfar, akidah, kesabaran dan pengharapan kepada Allah SWT.

Membuka siri tersebut, Dr. Azim menyampaikan tazkirah bertajuk “Lean dalam Kehidupan: Kurangkan Pembaziran, Tingkatkan lhsan” dengan menghubungkan prinsip pengurusan lean dengan nilai amanah,
ihsan dan istiqamah dalam Islam.

Beliau menjelaskan bahawa pembaziran bukan sahaja melibatkan makanan, wang atau penggunaan kemudahan, malah turut merangkumi masa, tenaga, ilmu, bakat dan sumber organisasi yang tidak
dimanfaatkan dengan sebaik-baiknya.

Menurutnya, pengurusan yang baik bukan sekadar berjimat atau mengurangkan perbelanjaan, sebaliknya memastikan setiap sumber digunakan pada tempat yang betul, hak diberikan kepada mereka yang
berhak dan manfaat dapat dinikmati oleh manusia. Beliau turut mengaitkan dua tonggak utama Toyota Way, iaitu Respect for People dan Continuous Improvement, dengan nilai syura, islah, muhasabah, ihsan
dan istigamah.

Beliau juga menjelaskan bahawa amalan 58S, iaitu Sisih, Susun, Sapu, Seragam dan Sentiasa Amal, bukan sekadar aktiviti membersihkan tempat kerja, tetapi merupakan pendekatan untuk mewujudkan
persekitaran yang tersusun, selamat, mudah digunakan dan kurang pembaziran.

Tazkirah itu dirumuskan melalui tiga prinsip utama, iaitu amanah dalam mengurus, ihsan dalam melaksanakan dan istigamah dalam melakukan penambahbaikan.
Sementara itu, Dr. Muzani menerusi tazkirah bertajuk “Destinasi Selamat dan Saham Akhirat” menghubungkan aspek pengurusan pengangkutan dan keselamatan perjalanan dengan tanggungjawab seorang

Muslim. Beliau mengingatkan bahawa perjalanan yang selamat bukan hanya bergantung kepada keadaan kenderaan atau kemahiran pemanduan, tetapi turut memerlukan sikap bertanggungjawab, pematuhan
terhadap peraturan serta penghormatan terhadap hak pengguna jalan raya yang lain.

Perkongsian tersebut turut menekankan bahawa tindakan berhati-hati, menjaga keselamatan dan mengelakkan perbuatan yang boleh membahayakan orang lain merupakan sebahagian daripada amanah dan
boleh menjadi bekalan amalan menuju akhirat.

Dr. Hussein pula menerusi tazkirah bertajuk “The Power of Istighfar” mengajak para jemaah menghayati istighfar sebagai amalan yang lebih luas daripada sekadar lafaz memohon keampunan. Beliau
menjelaskan bahawa istighfar merupakan ruang untuk seseorang melakukan muhasabah, mengakui kelemahan diri, kembali kepada Allah SWT dan ui i untuk 1 kebaikan.
Amalan istighfar yang dilakukan dengan penuh keinsafan juga dapat membantu membersihkan hati, memberikan ketenangan serta membina harapan terhadap keluasan rahmat dan keampunan Allah SWT.

Dr. Hj. Mohd Akhir pula menyampaikan perkongsian mengenai penghayatan sifat Qudrat Allah SWT, iaitu kekuasaan mutlak Allah dalam mengadakan atau meniadakan sesuatu. Beliau menerangkan bahawa
sifat Qudrat merupakan salah satu daripada tujuh sifat ma‘ani yang waijib diyakini, selain Iradat, llmu, Sama’, Basar, Kalam dan Hayat. Menurutnya, penghayatan yang betul terhadap sifat Qudrat dapat
membina jiwa tawakal kerana segala yang berlaku berada dalam lingkungan kekuasaan dan ketetapan Allah SWT.

Kefahaman itu juga dapat menghapuskan sifat sombong kerana manusia tidak memiliki kekuasaan secara mutlak, di samping membantu seseorang mengatasi perasaan berputus asa ketika berhadapan
dengan kesukaran. Beliau bahawa 1 mutlak hendaklah diletakkan kepada Allah SWT dan kefahaman akidah yang sahih perlu dipelihara agar seseorang tidak menggantungkan
harapan kepada kuasa selain-Nya.

Melengkapkan siri berkenaan, Dr. Nura menyampaikan tazkirah bertajuk “When Allah Delays What We Ask For: Trusting Allah’s Wisdom Without Losing Hope” yang membicarakan cabaran emosi dan
kerohanian ketika sesuatu doa atau harapan masih belum menjadi kenyataan. Beliau menjelaskan bahawa kelewatan bukan bermaksud Allah SWT tidak mendengar atau mengabaikan doa seseorang.
Sebaliknya, setiap jawapan berlaku berdasarkan iimu, rahmat dan hikmah Allah, bukan semata-mata mengikut jangka masa yang ditetapkan manusia.

Menurutnya, doa seorang Muslim tidak pernah sia-sia kerana ia boleh dimakbulkan dengan segera, disimpan sebagai ganjaran di akhirat atau diterjemahkan dalam bentuk perlindungan daripada sesuatu
keburukan. Beliau turut menegaskan bahawa manusia hanya melihat satu bahagian kecil daripada perjalanan kehidupan, sedangkan Allah mengetahui keseluruhan kesan dan hikmah di sebalik sesuatu
peristiwa.

Dalam i beliau menij bahawa sabar bukan bererti seseorang tidak boleh berasa sedih, penat atau kecewa. Sebaliknya, sabar bermaksud terus membawa kesedihan kepada
Allah dan tidak memutuskan hubungan dengan-Nya ketika melalui ujian. Dr. Nura turut menyeru para jemaah agar terus berdoa, mengambil ikhtiar yang betul, melakukan muhasabah dan penambahbaikan diri,
tidak membandingkan perjalanan hidup dengan orang lain serta mensyukuri nikmat yang telah dikurniakan.

Beliau merumuskan bahawa kelewatan tidak semestinya bererti penolakan, manakala tempoh menunggu bukanlah tempoh yang kosong sekiranya ia membina kesabaran, menguatkan hati dan mendekatkan
seseorang kepada Allah SWT.

Secara keseluruhannya, TAZKIR with STML menyediakan platform kepada ahli akademik untuk berkongsi ilmu melangkaui bidang pengkhususan masing-masing dengan menghubungkan pengetahuan
profesional, pengalaman kehidupan dan penghayatan nilai Islam.

Program itu turut mencerminkan usaha berterusan Pusat Islam UUM dan STML dalam membudayakan maijlis ilmu serta membangunkan warga universiti yang bukan sahaja kompeten dalam melaksanakan
tanggungjawab, malah memiliki kekuatan rohani, akidah yang kukuh dan kesedaran terhadap amanah sebagai seorang Muslim.

